
1. ՀՀ պաշտպանության նախարարություն
	15.07.2022 թ.

	
	№ ՊՆ/510/3397-2022

	2022 թվականի հունիսի 10-ի Ձեր N 01/31.2/13607-22 գրության առնչությամբ հայտնում եմ, որ «Ավենտիս Թակվոր Վրեժի Ավենտիսյանին շարքային կազմի պարտադիր զինվորական ծառայությունից ազատելու մասին» Կառավարության որոշման նախագծի վերաբերյալ դիտողություններ և առաջարկություններ չունենք:

2. ՀՀ արդարադատության նախարարություն
	25.07.2022 թ.

	
	№ /27.2/32065

	1. «Ավենտիս Թակվոր Վրեժի Ավենտիսյանին շարքային կազմի պարտադիր զինվորական ծառայությունից ազատելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է շարքային կազմի պարտադիր զինվորական ծառայությունից ազատել՝ Ավենտիս Թակվոր Վրեժի Ավենտիսյանին: Նախագծի հիմնավորման համաձայն՝ Հայաստանի Հանրապետության Նախագահի 2020 թվականի սեպտեմբերի 2-ի N 207-Ա հրամանագրով Հայաստանի Հանրապետության քաղաքացիություն է շնորհվել Ավենտիս Թակվոր Վրեժի Ավենտիսյանին: Այս առումով հարկ է անդրադառնալ հետևյալ իրավակարգավորումներին: Այսպես՝
«Զինվորական ծառայության և զինծառայողի կարգավիճակի մասին» օրենքի (այսուհետ՝ Օրենք) 19-րդ հոդվածի 1-ին մասի համաձայն՝ պարտադիր զինվորական ծառայությունը կազմակերպվում է զորակոչի միջոցով։ Զորակոչի ենթակա են 18 տարին լրացած արական սեռի քաղաքացիները` մինչև 27 տարին լրանալը, ինչպես նաև բարձրագույն ուսումնական հաստատությունում ուսումնառության ընթացքում զինվորական պատրաստություն անցած ու պահեստազորի սպայական կազմ որակավորված արական սեռի քաղաքացիները` մինչև 35 տարին լրանալը (այսուհետ` պահեստազորի սպայական կազմ): 
Օրենքի 22-րդ հոդվածի 5-րդ մասի համաձայն՝ գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում կարող է տրվել նաև Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով և պայմաններով: Նախքան Հայաստանի Հանրապետության կառավարության 2021 թվականի ապրիլի 29-ի N 680-Ն որոշման ուժի մեջ մտնելը, Հայաստանի Հանրապետության կառավարության 2018 թվականի ապրիլի 12-ի N 450-Ն որոշման (այսուհետ՝ Որոշում) հավելվածի 5-րդ կետի 4-րդ ենթակետի հիման վրա՝ օրենքով սահմանված կարգով Հայաստանի Հանրապետության քաղաքացիություն ստացած և Հայաստանի Հանրապետության դրոշի ներքո միջազգային առաջնություններին մասնակցող մարզիկները օգտվում էին տարկետման իրավունքից:
Այս առումով գտնում ենք, որ պարզաբանման կարիք ունի, թե ինչու Ավենտիս Թակվոր Վրեժի Ավենտիսյանին ՀՀ քաղաքացիություն ստանալուց անմիջապես հետո չի տրվել տարկետում վերոնշյալ Որոշման հիման վրա:

		Չի ընդունվեկ 
 Քանի  որ համապատասխան փաստաթղթերի փաթեթը  կազմվել է Հայաստանի ֆուտբոլի ֆեդերացիայի միջնորդությունը  ՀՀ կրթության, գիտության, մշակույթի  և սպորտի նախարարությունում ստանալուց  անմիջապես   հետո:  



